
SVIM ZAINTERESOVANIM UČESNICIMA U POSTUPKU JAVNE NABAVKE

PREDMET: Pojašnjenje tenderske dokumentacije br. 05-2-16-20-430/15 – Nabavka naftnih derivata
Na osnovu obavještenja o javnoj nabavci br: 820-7-1-12-3-2/15 - Nabavka naftnih derivata, objavljenog na portalu Agencije za javne nabavke, www.ejn.gov.ba od  22.05.2015., Agencija za zaštitu ličnih podataka u BiH je od ponuđača HIFA-PETROL d.o.o. dana 28.05.2015. zaprimila Zahtjev za pojašnjenje tenderske dokumentacije za nabavku naftnih derivata i to:
„Ugovorni organ nije tenderskom dokumentacijom propisao dokument kojim će ponuđači dokazati da je roba koju nude domaća.“
Uvažavajući Zahtjev za pojašnjenje tenderske dokumentacije, Ugovorni organ dopunjuje podatke o ponudi, tačnije tačku 14. Sadržaj ponude i način pripreme ponude, i to iza e) dodaje se f) Obrazac Izjave o obaveznoj primjeni preferencijalnog tretmana domaćeg. Takođe se dopunjuje tačka 39. Primjena preferencijalnog tretmana domaćeg tenderske dokumentacije za nabavku naftnih derivata ( iza b) ubacuje se c)) koja glasi:
c) U slučaju da ponuđač uživa preferencijalni tretman domaćeg, obavezan je dostaviti potpisan i ovjeren Obrazac izjave, a izabrani najpovoljniji ponuđač obavezan je dostaviti dokument (koji glasi na tog ponuđača), odnosno uvjerenje od strane Vanjskotrgovinske komore BiH ili Entitetske privredne komore kojom potvrđuje preferencijalni tretman domaćeg u formi originala ili ovjerene kopije od strane nadležne institucije, ne starije od 3 (tri) mjeseca od dana dostavljanja ponude. U slučaju da ponuđač izjavi da ne uživa preferencijalni tretman domaćeg, na ponudu istog se neće primjenjivati cjenovni preferencijalni tretman;
U prilogu akta dostavljamo vam Obrazac izjave o preferencijalnom tretmanu domaćeg (koji čini dopunu tenderske dokumentacije za nabavku naftnih derivata), dok ostali dijelovi tenderske dokumentacije za nabavku naftnih derivata ostaju nepromijenjeni.

Ponuđač HIFA-PETROL d.o.o. se u istom Zahtjevu za pojašnjenjem tenderske dokumentacije pozvao i na Nacrt okvirnog sporazuma, u kojem se u članu 2. navodi da će se fakturisanje vršiti jednom mjesečno.
Ponuđač postavlja pitanje „Zašto je Ugovorni organ postavio ograničenje da se dostavlja jedna mjesečna faktura za isporučeno gorivo? Odnosno da li je isto propisano zakonom ili podzakonskim aktom kojim se ograničava broj faktura koje dobavljači mogu postaviti Ugovornom organu?“

Odgovor – Ugovorni organ neće vršiti nikakve izmjene ili dopune u nacrtu Okvirnog sporazuma, jer su odredbe  svakog Ugovora stvar Obligacija.
U odnosu na postavljene odredbe u Nacrtu Okvirnog sporazuma, obrazlažemo da je Ugovorni organ predvidio način i uslove plaćanja jednom mjesečno na bazi maloprodajnih cijena u vrijeme isporuke i to ispostavljanjem mjesečne fakture, sa prilogom koji čine: evidencija pojedinačno isporučene količine, jedinična cijena goriva, registarske oznake vozila Agencije, datum sipanja, broj odobrenja sipanja, vrsta goriva, ime i prezime vozača i potpis vozača.

Ugovorni organ smatra opravdanim zahtjeve iz nacrta Okvirnog sporazuma, zato što se sve fakture plaćaju putem ISF-u sistema u Ministarstvu finansija i trezora Bosne i Hercegovine, te je to najefektniji način plaćanja. Uz to dovodimo u vezu i nemogućnost kašnjenja plaćanja faktura, što je moguće kod plaćanja više faktura u jednom mjesecu (usljed stalnog kašnjenja usvajanja budžeta i dinamike prebacivanja novca).
Napominjemo da se u navedenom slučaju ne radi o suštinskoj izmjeni predmetne tenderske dokumentacije član 56. stav (3) Zakona, rok za prijem ponuda ili zahtjeva ostaje nepromijenjen.
Prilog:
· Obrazac Izjave o obaveznoj primjeni preferencijalnog tretmana domaćeg

